Izquierda Unida de Navarra-Nafarroako Ezker Batua parlamentu-taldeko foru parlamentari Ana Figueras Castellano andreak galdera egin du ekainaren 9ko Kontratu Publikoei buruzko 6/2009 Foru Legeko 9. artikuluaren garapenari buruz (PES-383). Hona hemen Ekonomia eta Ogasun kontseilariaren erantzuna: 

Kontratu Publikoei buruzko 6/2009 Foru Legeko 9. artikulua aldatua izan zen, zehazki abenduaren 9ko 13/2009 Foru Legearen bidez, abenduaren 11ko 152/2009 Nafarroako Aldizkari Ofizialean argitaratua. Data horretan berean sartu zen indarrean, eta beraz derrigorrez bete beharrekoa da, EKren 9. artikuluan eta KZren 2. eta 6. artikuluetan xedatutakoaren arabera.
Beste edozein arau juridiko bezala, hura ezagutzera emateko era dagokion aldizkari ofizialean argitaratzea da, kasu honetan Nafarroako Aldizkari Ofizialean. Dena den, Berrikuntza, Enpresa eta Enplegu Departamentuak, Nafarroako Lan Zerbitzuaren bidez, egindako lege-aldaketei buruzko informazio-bilerak antolatu ditu Administrazioko departamentuekin eta Enplegu Zentro Berezietako (CEE) eta Gizarteratze eta Laneratze Zentroetako (CIS) elkarteekin.
Adierazi behar da, halaber, Nafarroako Lan Zerbitzuak bi hilean behin informazioa eskatzen diela Nafarroako Gobernuko departamentuei aldi bakoitzean Enplegu Zentro Berezien eta Gizarteratze eta Laneratze Zentroen alde egindako kontratu-esleipenei buruz, kontratazio horien bilakaeraren inguruko datu zehatzak lortze aldera.
Azkenik, Kontratuen Erregistroaren bidez egin ahal izanen da 6/2009 Foru Legearen 9. artikuluan jasotako lege-aurreikuspena bete ote den egiaztatzeko jarraipena.

